
   Transkription von Stadtbucheintrag KIL 1494b
   Ort, Datierung: Kiel, 1494-??-??

   Signatur: Stadtarchiv Kiel, Das Erbebuch 1411-1604, S. 136/a

   Inhalt: Marquardt Bleken: Erbanspruch; Lucas Tzyrttow: Erbanspruch; Thomas Kedingh:

Erbanspruch; Hans Schiphorst: Erbanspruch; St.-Jürgen-Kirche: Erbanspruch

  

 

Dat erue belegen In der kedingstrate(n) dat alduszlange hefft ghehordt hans vosz / vnnd(e) syne(n)
erue(n) horet nu quith vnnd(e) vrygh Marquardt bleken vnnd(e) syne(n) erue(n) / mydt allem(e)
rechte vryheyden vnnd(e) to behoringhen so dat mydt syne(n) endeschede(n) / belegen ysz vn(n)d
hans erbenom(ed) vn(n)d syne vorvar(e)n vrygest besete(n) hebben de / renthe vinth me In dem(e)
pantboke /
 

Dat erue belegen In der kedingstraten dat aldusz lange hefft ghehordt Eler Stobe/louwe(n) vnnd(e)
syne(n) erue(n) horet nu quith vnnd(e) vrygh lucas tzyrttow vn(n)d syne(n) / rechten erue(n) mydt
allem(e) rechte vryheyden vn(n)d to behoringen so dat mydt syne(n) / endescheden belegen ysz
vnnd(e) Eler erbenom(ed) vnnd(e) syne vorvar(e)n vrygest beseten / hebben de renthe vinth me In
dem(e) pantboke /
 

de ander(e) bode van den dren vaken vnder eẏnem(e) dake bÿ der mure(n) twysken / der kuter vnnd(e)
der hartstrate(n) belegen de aldusz lange hefft gehort Jurge(n) Storm / vn(n)d syne(n) erue(n) hort nu
quith vn(n)d vrygh Thomas kedingh anders genom(ed) / Schotte vn(n)d syne(n) rechten erue(n) mydt
allem(e) rechte vryheyde(n) vn(n)d to behori(n)ge(n) / so de mydt ere(n) endescheden belege(n) ysz
vn(n)d Jurgen erbenom(ed) vn(n)d syne / vorvaren vrÿgest beseten hebben de rente vinth me In dem(e)
pantboke / 
 

dat erue In der denske(n)strate(n) dat alduszlange hefft gehoreth detleff Schip=/horst vnnd(e) syne(n)
erue(n) horeth nu quith vn(n)d vrygh hans Schiphorst syme / sone vn(n)d syne(n) erue(n) mydt
allem(e) rechte vryheyde(n) vn(n)d endeschede(n) so dat / mydt syne(n) tobehoringe(n) behalue(n) de
beyde(n) boden belege(n) ysz vn(n)d detleff / vnnd(e) syne vorvar(e)n vrygest beseten hebbe(n) de
rente vinth me In dem(e) pa(n)t/boke /
 

de beyde(n) boden In der denske(n)strate(n) belegen de alduszlange hebben to ghe/horeth detleff
Schiphorst vnnd(e) syne(n) erue(n) horeth nu quith vn(n)d vrygh / den vorstender(e)n sunte Jurgensz
Gertrudt 1 vn(n)d eren nakamelinge(n) mydt allem(e) rechte / vryheyden vnnd(e) to behoringe(n) alsz
de mydt ere(n) endeschede(n) belegen vn(n)d detleff / vor(e)benom(ed) vn(n)d syne vorvar(e)n vrygest
besete(n) hebben
 
 
 
______________

1 gestrichen: Jurgensz durch Auslassungszeichen Gertrudt eingesetzt

